Patxi Telletxea Ezkurra jaunak galdera egin du Vianako Printzea Erakundea-Kultura eta Turismo Departamentuko Ondare Historikoaren Zerbitzuko Arkeologia Atalak ondare arkeologikoaren dokumentatzearen eta berri ematearen arloan eginikoei buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2009ko urriaren 2ko 96. Nafarroako Parlamentuko Aldizkari Ofizialean.

Lehendakaria: Elena Torres Miranda

ERANTZUNA

Nafarroa Bai parlamentu-taldeari atxikitako foru parlamentari Patxi Telletxea Ezkurra jaunak galdetu du (PES 265) zer lan eta jarduera egin dituen 2007tik orain arte Kultura eta Turismo Departamentuko Ondare Historikoaren Zerbitzuko Arkeologia Atalak, ondare arkeologikoaren dokumentatzearen eta berri ematearen arloan. Hona Vianako Printzea Erakundea-Kultura eta Turismo Departamentuko kontseilariaren erantzuna:

Honako hauek dira dokumentatzearen alorrean aurrera eramandako jarduketak:

– Aztarnategi arkeologikoen katalogazioa: Nafarroako Inbentario Arkeologikoa eta Nafarroako Monumentu megalitikoen katalogoa osatuz. Langintza horri buruzko informazioa jadanik emana dugu, PES-269an.

– Baimendutako esku-hartze arkeologikoei buruz –hala norberarenak nola besteenak– oroitidazki-txostenak sartu eta egitea. Horiek entregatzeko epea baimena ematen den egunetik kontatzen hasita urtebetekoa da; horregatik, horri buruzko datuak, oro har, PES-236 zela-eta emandako informazioan jasotzen dira.

Arkeologia Atalak 2009an zehar Artaxoako San Saturninoko indusketa arkeologikoei buruzko oroitidazkia idatzi du. Oroitidazki hori argitaratzearen zain gaude. 2009an zehar, Los Cascajosko (Los Arcos) herri neolitikoari eta La Sagako (Kaseda) hilobiari buruzko oroitidazkiaren idazketa-lanak abian dira, zeinak 2010ean amaituko baitira.

Honako hauek dira berri ematearen alorrean aurrera eramandako jarduketak:

– Argitalpenen edizioa: Trabajos de Arqueología Navarra aldizkari espezializatua editatzen da, interesik handieneko artikuluak argitaratzen dituena. 20. zenbakia argitaratu da, 2007-2008koa, zeinean 11 artikulu biltzen baitira. Une honetan 2009ko alea prestaketa-fasean dago. 

Honako liburu hauek ere argitaratu dira: 

– Askoren artean (2007). La tierra te sea leve. Arqueología de la muerte en Navarra. Erakusketaren katalogoa.

– Armendáriz Martija, J. (2009). De aldeas a ciudades. El poblamiento durante el primer milenio a.C. en Navarra. 

– Mezquíriz Irujo, Mª A. (2009). Andelo, ciudad romana. 

Bestalde, Nafarroako Ondare Historikoa zaintzeko Fundazioarekin lankidetzan, Arkeologia Ataleko teknikariek ekarpenak egin dituzte honako argitalpenetan:

– Askoren Artean (2009). San Saturnino de Artajona. 

– Erakusketak egitea: Arkeologia Ataleko teknikariak honako erakusketa hauetan aritu dira komisario-lanetan:

– “La Tierra te sea leve. Arqueología de la muerte en Navarra". Nafarroako Museoa. 2007. 

– "De la cabaña a la casa". Castejóngo Museoa. 2007.

– Aztarnategi arkeologikoak balioan jartzea. 

Jarduketak dira PES-266ri emandako erantzunean zehazturikoak, zeinak honela laburbil daitezkeen:

– Arellanoko villa erromatarra: proiektu museografikoa prestatzea. Horrek bere baitan hartzen du azalpen-panelak prestatzea, mosaikoak birjartzea, musen mosaikoa erreplikatzea, villako bodegan doliak eta lararioa birjartzea, kanpoko ibilbideak egokitzea, kanpoko lorategi-lanak, eta abar. 

– Andelosko hiri erromatarra: proiektu museografikoa prestatzea, zeinak barnean hartzen baitu, hiriaren esparruan, azalpen-panelak prestatzea, ibilbideak egokitzea eta behatze-plataforma bat instalatzea. Gaur egun, prestaketa-fasean dago dibulgaziozko gida bat, eta argitaratuta daude DVD bat eta aipaturiko Andelo, ciudad romana liburua.

Hori jakinarazten dizut, Nafarroako Parlamentuko Erregelamenduaren 192. artikuluan xedatutakoa betez.

